
Numri i dokumentit:     05098887 

 

 

P.nr. 603/20 

NË EMËR TË POPULLIT 

GJYKATA THEMELORE MITROVICË, DEGA NË VUSHTRRI-Departamenti i Përgjithshëm – 

Divizioni Penal, gjyqtari i vetëm gjykues Ferki Xhaferi, me pjesëmarrjen e zyrtares ligjore Arta 

Jusufi, duke vendosur në çështjen penale kundër të pandehurit F.G, te cilin e mbron av. Xhelal 

Hasani, për shkak të veprës penale Lëndim i rende trupor nga neni 189 par.1 te KPRK-se, duke 

vendosur sipas Aktakuzës së Prokurorisë Themelore në Mitrovicë- Departamenti i Përgjithshëm 

PP.II.nr.850/19 te dt.08.10.2020, pas mbajtjes së seancës së shqyrtimit fillestar të datës 02.11.2023, 

ne praninë e të pandehurit, mbrojtësit të tij dhe prokurores së shtetit Albana Parduzi, ne te njëjtën 

ditë shpalli, e me date 30.11.2023 përpiloi këtë:  

AKTGJYKIM 

 

I PANDEHURI: F.G , i biri i A dhe Xh, e gjinisë K, i lindur më ..., në fshatin R, komuna e V, dhe 

me nr. personal ..., ka të kryer e ka shkollën e mesme, i martuar, prind i tre fëmijëve, i gjendjes së 

mesme ekonomike, shqiptar, shtetas i Republikës së Kosovës,  

 

ËSHTË  FAJTOR 

 

SEPSE:  Me datë 17.05.2016, rreth orës 23:17, në magjistralen P-V, ne fshatin N komuna V, 

pikërisht në parkingun e ... me dashje, i shkakton lëndim të rëndë trupor personit tjetër dhe atë të 

dëmtuarit I.S ashtu qe te njëjtit janë takuar ne vendin e lartcekur pas një mosmarrëveshje te 

mëhershme qe kishte i pandehuri me te dëmtuarin dhe kishin lënë takim ne vendin e lartcekur qe to 

zgjedhin mosmarrëveshjet ne mes veti, mirëpo giatë bisedës kishte ardhur deri te konfrontimi dhe i 

pandehuri e kishte sulmuar te dëmtuarin duke i shkaktuar lëndime trupore dhe atë ndrydhje 

(mbretje) te indeve te buta te kokës, te nyjës (kyqit, artikulacionit), te zogut te këmbës se djathte, 

plage qarëse shqyese te indeve te buta te anës se majte te buzës se sipërme te gojës dhe thyerje e te 

ngriturës se jashtme te kockës se nen gjurit (fibula), te këmbës se djathte te shkaktuara nga veprimi 

mekanik i mjetit te forte (jo i mprehte, i topitur), qe si te tilla bëjnë pjese ne dëmtime te renda 

trupore, 

 

Me çka ka kryer veprën penale Lëndim i rëndë trupor nga neni 189 par. l të KPRK- ës 

Andaj gjykata në kuptim të neneve 4, 7, 17, 41, 45,  47, 73,  dhe nenit 189 par.1 te KPRK-se, si dhe 

në bazë të nenit  364,  449 të KPP-së të pandehurit i cakton:  

 

Dënim burgu ne kohëzgjatje prej 6 (gjashtë) muaj.  

 

Me pëlqimin e te pandehurit e ne vështrim te dispozitave te nenit 47 te KPRK-së, gjykata te 

pandehurit, dënimin me burg ia zëvendëson me: 

 

DËNIM ME GJOBË 

 

Me te cilin te pandehurit F.G gjykata i shqipton dënimin me gjobë në shumën prej 2200€  (dymijë 

e dyqind euro), te cilin dënim i pandehuri detyrohet qe ta paguaje ne afatin prej 15 ditësh pas 

plotfuqishmërisë se këtij aktgjykimi.  

 

Nëse i pandehuri nuk do apo nuk mundet ta paguaj gjobën, do ti shndërrohet ne dënim burgu duke 

llogaritur 20€ për një dit burgim.   

 

Pala e dëmtuar I.S për realizimin e kërkesës pasurore juridike udhëzohet ne kontest te rregullt civil.  

 

DETYROHET i pandehuri qe ne emër te shpenzimeve procedurale te paguaj: ne emër te paushallit 

gjyqësor shumen prej 30€ (tridhjetë euro),  ne emër te taksës për kompensimin e viktimave te krimit 

shumen prej 20€ (njëzet euro) dhe ne emër te ekspertizës mjeko ligjore detyrohet te paguaj shumen 

prej 20€ (njëzet euro).    

 

Të gjitha këto në afat prej 15 ditësh prej ditës së marrjes së formës së prerë të këtij aktgjykimi nën 

kërcënimin e ekzekutimit të dhunshëm. 

 

A  r  s  y  e  t  i  m 

 

Prokuroria Themelore në Mitrovicë - Departamenti i Përgjithshëm ka ngritur aktakuzën 

PP.II.nr.850/19 te dt.08.10.2020, kundër të pandehurit F.G nga fshati R komuna  V, për shkak te 

veprës penale Lëndim i rende trupor nga neni 189 par.1 te KPRK-së.  

 

Gjykata ndaj te pandehurit F.G ka caktuar dhe ka mbajtur seancën e shqyrtimit fillestar me datë 

02.11.2023, ku në këtë seancë gjyqtari i vetëm gjykues e ka njoftuar te pandehurin me të drejtat e 

tij në këtë çështje penale. Pas kësaj, gjykata e ka ftuar prokurorin e shtetit qe t’ia lexoje  aktakuzën 

te pandehurit. Pas leximit te aktakuzës nga ana e prokurorit te shtetit, dhe pasi qe gjykata është 

bindur se i pandehuri e ka kuptuar aktakuzën, te pandehurit i është dhënë mundësia qe te deklarohet 

lidhur me fajësinë. 

 

Lidhur me pranimin e fajësisë i pandehuri ka deklaruar se pas konsultimeve te mjaftueshme me 

mbrojtësin e pranon ne tërësi fajësinë sipas aktakuzës se Prokurorisë Themelore ne Mitrovicë, dhe 

ka theksuar se i vjen keq për atë se çfarë ka ndodhur pasi që tani me të dëmtuarin janë pajtuar, i ka 

kërkuar falje sipas zakoneve, dhe mosmarrëveshja ka ndodhur rastësisht, pasi që janë njohur edhe 



 Numri i lëndës: 2020:129838 
 Datë: 30.11.2023 
 Numri i dokumentit: 05098887 
 

3 (5)  

   
20
20
:1
29
83
9 

më përpara, madje kanë qenë në një klasë e edhe baballarët i kanë pasur të njohur, për çka i vije 

keq për atë se çka ndodh, duke shtuar se ka qenë një fazë kur kemi qenë më të ri, pa martuar, pa 

gajle, tash i kemi bë do vjet dhe tani mendojmë ndryshe, jemi duke punuar, kujdesem për familjen 

time, për fëmijët dhe bashkëshorten.    

  

Prokurori i shtetit lidhur me pranimin e fajësisë se te pandehurit ka deklaruar se nuk e 

kundërshtojmë pranimin e fajësisë pasi që është bërë me vullnet, pas konsultimeve me mbrojtësin 

e tij dhe ka mbështetje në faktet që përmban rasti, gjykatës i propozojë që pranimin e fajësisë ta 

merr si rrethanë lehtësuese dhe të këtë parasysh edhe rrethanat rënduese lidhur me këtë rast. 

 

I dëmtuari ka deklaruar se janë pajtuar me të pandehurin, nuk kanë asnjë të keqe dhe prej sa ka 

ndodh kjo në vitin 2016, asnjëherë nuk kanë pas ndonjë te keqe, ka theksuar se kemi fol mes veti 

sa herë që jemi taku, po ashtu nuk kërkoj që i pandehuri të më kompensojë çfarëdo dëmi. 

 

Mbrojtësi i te pandehurit ka deklaruar se i propozon gjykatës që konform nenit 242 par. 6 ta miratojë 

pranimin e fajësisë duke konsideruar që pranimi është bërë në mënyrë vullnetare dhe i vetëdijshëm 

për pranimin e tillë, është konsultuar me mua si mbrojtës për benefitet dhe pasojat e pranimit të 

fajësisë. Me rastin e marrjes së vendimit lidhur me lartësinë dhe llojin e dënimit , i propozojë 

gjykatës që si rrethanë lehtësuese të merr pranimin e fajësisë, pendimin, kërkim faljen e tij ndaj të 

dëmtuarit, si dhe se i pandehuri dhe pala e dëmtuar menjëherë pas rastit janë pajtuar dhe as para 

këtij rasti e as pas tij nuk kanë pasur ndonjë problem tjetër, po ashtu se është mbajtës i familjes, ka 

tre fëmijë të mitur dhe konsideroje se edhe me shqiptimin e një dënimi alternativ, dhe atë me kusht 

ndaj të pandehurit do të arrihet qëllimi i sanksionit penal. 

 

Pas pranimit të fajësisë, gjykata ia ka tërhequr vërejtjen të pandehurit lidhur me pasojat e pranimit 

të fajësisë dhe të njëjtin e ka njoftuar me favoret dhe disfavoret e pranimit te fajësisë dhe me dënimet 

e parapara me nenin 189 par.1 të KPRK-së, por qe i pandehuri edhe pas këtyre paralajmërimeve ka 

deklaruar se e pranon ne tërësi fajësinë sipas aktakuzës. 

 

Gjykata pranimin e fajësisë nga i pandehuri e ka vlerësuar në kuptim të dispozitave të nenit 248 par 

1 të KPPK-së dhe ka konstatuar se janë përmbushur kushtet ligjore që pranimi i fajësisë të aprovohet 

nga ana e gjykatës. 

 

Andaj gjykata e ka pranuar deklarimin mbi pranimin e fajësisë nga i pandehuri sepse ky pranim i 

fajësisë është i mbështetur edhe në provat materiale te cilat gjinden ne shkresat e lendes dhe atë: 

deklarata e te dëmtuarit dhënë ne polici me dt. 26.07.2020; ekspertiza mjeko ligjore e dt. 

10.06.2020; raporti i oficerit dt. 17.05.2016; deklarata e te dëmtuarit dhënë ne polici me dt. 

03.09.2016; deklarata e te akuzuarit dhene ne polici dt. 18.05.2016; deklarata e dëshmitarit V.M 

dhene ne polici dt. 05.06.2016; deklarata e dëshmitarit A.A dt. 17.05.2016; deklarata e dëshmitarit 

K.A dt. 17.05.2016; te dhënat per te kaluarën e te pandehurit – informacionet e personit si dhe 

shkresat tjera te lendes.   

 

Të gjitha këto prova, duke konsideruar edhe pranimin vullnetar te veprës penale, vërtetojnë në 

mënyrë bindëse për gjykatën elementet inkriminuese të veprës penale, e ku krijohet edhe figura në 

tërësi e veprës penale që e ka kryer i pandehuri, andaj mbi këtë bazë gjykata i ka vlerësuar këto 

prova dhe deklarimin mbi pranimin e fajësisë e ka pranuar.  

 

Me rastin e caktimit të llojit dhe lartësisë së dënimit gjykata duke u bazuar edhe ne dispozitat e 

nenit 41, dhe 73 te KPRK-së, ka marrë parasysh rrethanat lehtësuese si: pranimin e fajësisë, ka 

shprehur keqardhje për veprën e kryer, se tani i është kthyer përkrahjes se familjes, faktin se me 

palën e dëmtuar tashme i kane rregulluar raportet dhe nuk kane pasur më asnjëherë mosmarrëveshje 

mes vete. Po ashtu gjykata ka vlerësuar si rrethane lehtësuese  faktin se ka kaluar një kohe nga 

kryerja e veprës penale e që nënkupton se tani shqiptimi i një dënimi me te rëndë ndaj tij nuk do te 

arrinte efektin e tij dhe qëllimin e dënimit siç parashihet me Kodin Penal. Si rrethanë renduese 

gjykata vlerësoj shkallen e përgjegjësisë penale, motivet për kryerjen e kësaj vepre penale, si dhe 

dëmtimin e vlerës se mbrojtur ne rastin konkret integritetin trupor te te dëmtuarit.       

  

Kodi Penal i Republikës se Kosovës  për veprën penale Lëndim i rende trupor nga neni 189 par.1 i  

KPRK-së, ka parapare burgim prej gjashtë (6) muaj deri në pesë (5) vjet. Duke vlerësuar te gjitha 

rrethanat e rastit gjykata te pandehurit i ka caktuar dënim burgu ne kohëzgjatje prej (6) gjashtë 

muaj,  e ne vështrim te dispozitave te nenit 47 dënimin me burg ia ka zëvendësuar me dënimin me 

gjobë.  

 

Me rastin e shqiptimit te llojit dhe lartësisë se dënimit dhe zëvendësimin me lartësinë e gjobës, 

gjykata mori parasysh rrethanat lehtësuese te parapara me nenin 73 par.3 pika  3.6- pranimin e fajit 

dhe nenin 70 par. 3 pika  3.11- keqardhjen e shfaqur nga personi i  dënuar dhe në bazë të këtyre 

rrethanave lehtësuese ka vlerësuar se dënimi i shqiptuar ne rastin konkret është i mjaftueshëm për 

risocializimin e te pandehurit.  

 

Gjykata çmon se dënimi i shqiptuar është i drejtë dhe i ligjshëm, në harmoni me shkallën e 

përgjegjësisë penale dhe intensitetin e rrezikimit apo dëmtimit të vlerës së mbrojtur. Së këndejmi 

me pranimin e gjitha këtyre rrethanave, nuk ka pasur vend që të pandehurit t’i shqiptohet dënim më 

i rëndë apo më i butë, sidomos gjykata ka vlerësuar se nuk mund t’i shqiptohet dënim me i rende 

pasi qe kuptimi i një dënimi me te rende do te ishte vetëm kundër- reproduktiv pasi qe edhe nga 

koha e kryerjes se kësaj vepre penale ka kaluar një periudhë relativisht e gjatë.   

 

Andaj, gjykata vlerësoi se edhe me këtë  dënim me gjobe ndaj të pandehurit do të arrihet qëllimi i 

dënimit si ne nenin 41 te KPRK-së, që të parandalojë kryerësin nga kryerja e veprave tjera penale 

në të ardhmen, të bëjë rehabilitimin në rastin konkret, që i pandehuri në të ardhmen të ketë kujdes 

të shtuar, që të mos bie në kundërshtim me ligjin, dhe t’i parandalojë personat e tjerë nga kryerja e 

veprave penale. 

 

Vendimin mbi shpenzimet e procedurës penale gjykata e ka marrë në bazë të nenit 449 par. 2 nën 

par.2.1 dhe  2.6 të KPP-së. Vendimi për taksen për kompensimin e viktimave te krimit gjykata e 

mori ne baze te nenit 39 te ligjit për kompensimin e viktimave te krimit. Vendimin mbi kërkesën 

pasurore juridike gjykata e ka marrë në bazë të nenit 463 par.2 të KPP-së. Nga të lartë cekurat e 

bazuar në nenin 364 të KPPK-së, gjykata vendosi si në dispozitiv të këtij aktgjykimi.     

                        GJYKATA THEMELORE  MITROVICË - DEGA NË VUSHTRRI 

Departamenti i Përgjithshëm – Divizioni Penal 

P.nr.603/20, datë: 30.11.2023 

 

 

Zyrtarja ligjore                 Gjyqtari i vetëm gjykues                                                                                                

  Arta Jusufi                                                                                                           Ferki Xhaferi 

 

 

 

 

KËSHILLË JURIDIKE: Kundër këtij aktgjykimi është e lejuar e drejta në ankesë në afat prej 30 

ditësh nga dita e pranimit të këtij aktgjykimi. Gjykatës së Apelit në Prishtinë nëpërmes kësaj 

gjykate në kopje të mjaftueshme. 

 


